མཚན་བྱང་།
 
 
 
༄༅།།  དཔལ་དུས་ཀྱི་འཁོར་ལོའི་རྒྱུད་ཀྱི་སྙིང་པོ།
 
 
རིགས་ལྡན་འཇམ་དཔལ་གྲགས་པས་མཛད།
 
རྗེ་བཙུན་ཏཱ་ར་ནཱ་ཐས་སྙིང་པོ་བསྡུས་པ།
 
 
 
 
བོད་རྒྱལ་ལོ།  ༢༡༤༢  ཕྱི་ལོ།  ༢༠༡༥ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་འཕྲུལ་དེབ་ལྟེ་གནས།

གཙོ་སྒྲིག་ཚོགས་ཆུང་།
 
 
སློབ་སྟོན་པ།	  མཁས་དབང་བདེ་ལེགས་རབ་རྒྱས།
  མཁན་པོ་ཚུལ་ཁྲིམས་དར་རྒྱས།
 
འཕྲུལ་དེབ་གཙོ་སྒྲིག་པ།	  བེ་རི་རིག་པའི་རྡོ་རྗེ།
                                      རྩི་ནང་དབྱིངས་རིག
 
བོད་རྒྱལ་ལོ།  ༢༡༤༢  ཕྱི་ལོ།  ༢༠༡༥ ལོར་འཕྲུལ་དེབ་ཏུ་ཕབ།
 
ནང་བསྟན་རིག་མཛོད་ངེས་དོན་དཔེ་ཚོགས་འཕྲུལ་དེབ་ལྟེ་གནས།

དབང་ཚད།
 
དེབ་འདིའི་དབང་ཚད་རིག་མཛོད་དྲ་བར་ཡོད་པས།  ཆོག་མཆན་མེད་པར་བསྐྱར་དཔར་དང་སྒྱུར་བཅོས་སོགས་བྱེད་མི་ཆོག་པ་རྒྱལ་སྤྱིའི་དཔེ་དེབ་ཁྲིམས་ལུགས་ལྟར་ཡིན།

འབྲེལ་བ་བྱེད་ཡུལ།
 
 
Tashi Choeling Buddhist Center  
 1889 Fiddlestick Ln
Charlottesville, VA 22903 USA

Email:rigdor77@gmail.com 
Email: tcbc@tcbci.org

ཆེད་བརྗོད།
 
 
ཉེ་བའི་དུས་རབས་ནང་བློ་གཟུ་བོར་གནས་ཤིང་བློ་གྲོས་ཀྱི་ནོར་དང་ལྡན་པའི་སྐྱེ་བོ་མི་ཉུང་བ་ཞིག་གིས། ང་ཚོ་མིའི་རིགས་འདིའི་ཉིན་རེའི་འཚོ་བའི་ཐད།   ཕྱི་དངོས་པོའི་དགོས་མཁོ་ལས་ནང་བསམ་བློའི་དགོས་མཁོ་གལ་ཆེན་དུ་མཐོང་ནས།  འདོད་རྔམ་ཅན་གྱི་དངོས་གཙོ་སྨྲ་བའི་ལྟ་གྲུབ་དང་།   རེས་འཇོག་ཅན་གྱི་ཚན་རིག་གི་ལག་རྩལ་ཁྱབ་འཕེལ་གྱི་ཁོར་ཡུག་ལས་ཡོངས་སུ་བརྒལ་ཏེ།   བོད་ཀྱི་ནང་བསྟན་རིག་པའི་གཞུང་ལུགས་ལ།   ཚད་ངེས་ཅན་གྱི་ཐོག་ནས་དོ་སྣང་དང་གདེངས་འཇོག་བྱེད་བཞིན་པའི་སྐབས་འདིར།   
ང་ཚོ་གཞན་ཕན་གྱི་ཐུགས་རྗེ་དང་བྱམས་སེམས་ཀྱི་ཞི་བདེས་ཐུགས་རྒྱུད་ཡོངས་སུ་གཏམས་པའི་སྟོན་པ་སངས་རྒྱས་ཀྱི་རྗེས་འཇུག་དཀྱུས་མ་ཞིག་གི་ངོས་ནས།   ཇི་སྐད་དུ།   “མ་དར་བ་རྣམས་སུ་དར་བར་བྱེད་ཅིང་།   དར་བ་རྣམས་དག་ཅིང་འཕེལ་བ་དང་།   ཉམས་པ་རྣམས་གསོ་ནུས་པར་གྱུར་ཅིག”  ཅེས་གསུངས་པ་ལྟར།   སྟོན་པ་མཆོག་དེའི་བསྟན་པའི་སྙིང་པོའི་སྙིང་པོ།    ཐེག་པ་ཐམས་ཅད་ཀྱི་མཐར་ཐུག   ངེས་དོན་དབུ་མ་ཆེན་པོའི་རིང་ལུགས་ལས་བརྩམས་པའི་ཆེས་ངོ་མཚར་རྨད་དུ་བྱུང་བའི་ལེགས་བཤད།   ངེས་མདོ་བཅུ།  སྙིང་པོའི་མདོ་ལྔ་སོགས་དང་།   བྱང་ཆུབ་སེམས་དཔའི་འགྲེལ་བ་སྐོར་གསུམ།   ད་དུང་བསིལ་ལྗོངས་ཀུན་མཁྱེན་རྟོན་པ་བཞི་ལྡན།   རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐ།   ཀརྨ་པ་རང་བྱུང་རྡོ་རྗེ།   ཀུན་མཁྱེན་ཀློང་ཆེན་རབ་འབྱམས།   འཇམ་མགོན་བླ་མ་ཙོང་ཁ་པ་ཆེན་པོ་སོགས་འཛམ་གླིང་ཧྲིལ་བོའི་ཁྱོན་དུ་ཉི་ཟླ་ལྟར་ཡོངས་སུ་གྲགས་པའི་འཕགས་བོད་མཁས་གྲུབ་རྣམས་ཀྱིས་མཛད་པའི་གསུང་རབས་ཁག   ༼ངེས་དོན་སྙིང་པོའི་དཔེ་ཚོགས་༽ཞེས་པའི་ཚན་རྩལ་དཔེ་མཛོད་ཀྱི་སྟེགས་བུར་བཀོད་དེ།   འདོད་དང་ཐར་བ་དོན་དུ་གཉེར་བའི་རྒྱལ་སྤྱིའི་ཤེས་ལྡན་མི་སྣའི་གཙོས།   བོད་དང་བོད་ཡིག་ལ་དགའ་བའི་སྐྱེ་བོ་རྣམས་ལ་ལྷག་བསམ་མཚོན་པའི་ལེགས་སྐྱེས་སུ་ཕུལ་བ་ཡིན།   
དཔེ་ཚོགས་འདིའི་མ་ཡིག་ཁག་ཅིག་དཔེ་རྙིང་དཀོན་རིགས་ཡིན་སྟབས།   མ་དཔེ་ལ་ལ་རྙིང་རུལ་དུ་སོང་བས་ཡི་གེ་མི་མཐོང་བ་དང་།   མ་དག་པ་ཡང་གང་འཚམ་འདུག་པས།   ཡི་གེ་མ་དག་པ་རྣམས་སོར་བཞག་བྱས་ཏེ་གུག་རྟགས་འདིའི་༼༽ནང་དག་བཅོས་བྱས་པ་རྣམས་བཀོད་ཅིང་།   ད་དུང་གཞུང་གི་མཆན་བུ་རྣམས་ཀྱང་གོང་བཞིན་རྟགས་དེའི་ནང་བཞག་ཡོད།   
འདིར་དམིགས་ཀྱིས་ཞུ་དགོས་པ་ཞིག་ནི།   ང་ཚོའི་ནུས་བསྟུན་གྱིས་ཞུས་དག་ཐེངས་འགར་བྱས་ཤིང་།   ཀློག་བདེའི་ཆེད་ས་བཅད་རྒྱས་པ་གསར་བསྒྲིགས་ཞུས་ཡོད་མོད།   ང་ཚོར་འདིའི་ཐད་ཉམས་མྱོང་ཞན་པ་དང་།   དུས་ཚོད་ཤིན་ཏུ་དཀོན་པའི་དབང་གིས།   ད་དུང་སྐྱོན་དང་ནོར་འཁྲུལ་མི་ཉུང་བ་ཞིག་ཡོད་པ་གདོན་མི་ཟ་བས།   ཤེས་ལྡན་རྣམས་ཀྱིས་དེ་ལུགས་ཀྱིས་དགོངས་ཚུལ་ཐད་ཀར་གསུང་ན།   ང་ཚོས་འཕྲལ་དུ་བསྐྱར་ཞིབ་དང་དག་བཅོས་ཞུ་རྒྱུའི་ཁས་ལེན་ཡོད།   
གང་ལྟར་ཕྱི་ནང་གི་མཐུན་རྐྱེན་ཅུང་འཛོམས་པའི་གོ་སྐབས་ཐུང་ཐུང་ཞིག་བྱུང་བ་དེ་དམ་འཛིན་བྱས་ནས།   དཀའ་བ་དང་བླངས་ཀྱིས་སྟབས་བདེའི་འཕྲུལ་དེབ་སྣ་མང་དེབ་གཟུགས་སུ་བཟོ་བསྐྲུན་བྱས་ཏེ།   རིག་མཛོད་དྲ་བའི་ངོ་མཚར་འཕྲུལ་དེབ་ཏུ་བཀོད་ནས།  ཁྱེད་ཚོར་རིན་མེད་དུ་ཕུལ་བ་ལགས་ན།   དུས་རབས་འདིར་ཕན་རླབས་ཤིན་ཏུ་ཆེ་བའི་བསླབ་བྱ་དང་ལེགས་བཤད་འདི་དག་ལ་ཞིབ་དཔྱོད་དང་།   ཐུགས་དམ་ཉམས་བཞེས་ལྷོད་མེད་ཡོང་བའི་རེ་འདུན་བཅས།
ངེས་དོན་སྙིང་པོའི་དཔེ་ཚོགས་ཀྱི་གཙོ་སྒྲིག་པ་བེ་རི་རིག་པའི་རྡོ་རྗེས།  བོད་རྒྱལ་ལོ།  ༢༡༣༨ བོད་ཟླ་ ༡༠  ཚེས་ ༡༡  ཕྱི་ལོ་ ༢༠༡༡ ཟླ་ ༡༢ ཚེས་ ༦ ཉིན།

མཛད་པ་པོ་ངོ་སྤྲོད་མདོར་བསྡུས།
 
 
	དེ་ཡང་པཎ་ཆེན་དཔལ་ལྡན་ཡེ་ཤེས་ཀྱིས་མཛད་པའི་གྲུབ་ཆེན་ནག་པོ་སྤྱོད་པའི་སྐྱེས་རབས་གསོལ་འདེབས་1ལས།
“ངེས་དོན་སྒྲ་དབྱངས་དགོངས་པ་ཅན་དུ་སྒྲོག།
བརྟུལ་ཞུགས་གྲུབ་ཅིང་དགེ་སློང་ཆ་ལུགས་འཛིན།།
གྲུབ་པའི་དབང་ཕྱུག་མཁས་པའི་མཐར་ཕྱིན་པ།།
ཏཱ་ར་ནཱ་ཐའི་ཞབས་ལ་གསོལ་བ་འདེབས།།”
ཞེས་གསུངས་པ་ལྟར།  རྗེ་བཙུན་ཐམས་ཅད་མཁྱེན་པ་ཏཱ་ར་ནཱ་ཐའམ་ཀུན་དགའ་སྙིང་བོ་བཀྲ་ཤིས་རྒྱལ་མཚན་དཔལ་བཟང་པོ་མཆོག་ནི།   སྐྱེ་བ་མང་པོའི་སྔ་རོལ་ནས་ཕྱག་རྒྱ་ཆེན་པོའི་མཆོག་གི་དངོས་གྲུབ་བརྙེས་ཟིན་མོད།  སྐྱེ་བ་མེད་ལ་སྐྱེ་བའི་ཚུལ་དུ་སློབ་དཔོན་ཀླུ་སྒྲུབ་ཀྱི་སློབ་མ་འབར་བའི་གཙོ་བོ་ནས་རྒྱལ་བུ་དགའ་བྱེད་ས་སྐྱོང་གི་བར་སྐྱེ་བ་བཞེས་ཤིང་།  བོད་གངས་ཅན་གྱི་ལྗོངས་སུ་ཡང་ཀུན་མཁྱེན་ཀློང་ཆེན་པ།  འཇམ་དབྱངས་ཆོས་རྗེ།  རྗེ་ཀུན་དགའ་གྲོལ་མཆོག་སོགས་སྤྲུལ་བའི་བཀོད་པ་རིམ་དང་ཅིག་ཆར་དུ་བྱུང་བ་གྲངས་མེད་ན་ཡང༌།  འདིར་གང་དུ་འཁྲུངས་བའི་གནས་ནི་བོད་དབུས་གཙང་ལྷ་རྩེ་རྫོང་གི་ཆར་གཏོགས།  བསྟན་མ་བཅུ་གཉིས་ཀྱི་ནང་ཚན་ཁ་རག་ཁྱུང་བཙུན་མ་གནས་པའི་ཕྱོགས་འབྲང་ཕུ་ཞེས་པའི་ཡུལ།  གདུང་རུས་རྭ་ལོ་ཙྭ་བ་རྡོ་རྗེ་གྲགས་པ་ལས་གྱེས་པའི་རྭ་ཤར་ནུབ་གཉིས་ལས་ཤར་བ།  གྲུབ་ཐོབ་དབུས་སྨྱོན་པའི་ལུང་བསྟན་བཞིན།   ཡབ་རྣམ་རྒྱལ་ཕུན་ཚོགས་དང༌།  ཡུམ་རྡོ་རྗེ་བུ་དགའ་གཉིས་ཀྱི་སྲས་སུ་རབ་བྱུང་བཅུ་པའི་ཤིང་ཕག་ཕྱི་ལོ་ ༡༥༧༥ ལོར་ངོ་མཚར་བའི་ལྟས་དུ་མ་དང་བཅས་སྐུ་བལྟམས།  མཚན་སྲི་གཅོད་རྡོ་རྗེར་གསོལ།
	དགུང་ལོ་གཉིས་ཙམ་ན་སྐུ་སྙུང་བ་ཤིན་ཏུ་ཐུ་བ་ཞིག་ལ།  འཕགས་ཡུལ་ཀྱི་བླ་མ་དམ་པ་རྣམས་ཀྱི་སྤྲུལ་བ་ཨ་ཙརྻ་ལྔ་ཐལ་བྱུང་དུ་ཕེབས་ཏེ་བྱིན་གྱིས་བརླབས།  བསྙུང་བ་ལས་གྲོལ།  སྐུ་ན་ཕྲ་མོ་ནས་ཡི་དམ་ལྷའི་ཞལ་གཟིགས་དང་མངོན་ཤེས་ཐོགས་མེད་དུ་མངའ།  རྒྱ་གར་ཡུལ་སྐད་ལ་ཐོགས་པ་མེད།  མཁན་ཆེན་ལུང་རིགས་རྒྱ་མཚོས་རྗེ་བཙུན་ཀུན་དགའ་གྲོལ་མཆོག་གི་ཡང་སྲིད་དུ་ངོས་འཛིན་མཛད།  རྗེ་གོང་མའི་གདན་ས་ཆོས་ལུང་བྱང་རྩེའི་ཁྲིར་བཀོད།  རྗེ་རྡོ་རིང་བ་དང༌།  མཁས་གྲུབ་ལྷ་དབང་གྲགས་པ་གཉིས་ལས་ཟབ་ཆོས་གསན་པའི་དབུ་བཙུགས།  ཡར་འབྲོག་སྟག་ལུང་དུ་བཞུགས་སྐབས་རྣལ་འབྱོར་མའི་བྱིན་རླབས་ཞིག་གསན་པའི་ནུབ་མནལ་ལམ་དུ།  རྣལ་འབྱོར་མས་རྗེས་སུ་འཛིན་པའི་སྣང་བ་ཤར་ཞིང༌།  ཕྱིས་སུ་ཡི་དམ་གྱི་གཙོ་བོར་མཛད།
	དགུང་ལོ་བརྒྱད་བཞེས་ཐོག་རྗེ་སྟག་ལུང་བ་ཆེན་པོ་ཀུན་དགའ་བཀྲ་ཤིས་རྒྱལ་མཚན་དཔལ་བཟང་པོའི་ཞལ་སྔ་ནས་རབ་ཏུ་བྱུང༌།  མཚན་ཀུན་དགའ་སྙིང་པོ་བཀྲ་ཤིས་རྒྱལ་མཚན་དཔལ་བཟང་པོ་ཞེས་གསོལ།  མཁས་མཆོག་བྱམས་པ་ལྷུན་གྲུབ་གནས་ཀྱི་སློབ་དཔོན་དུ་བརྟེན་ཏེ།  མདོ་ཕྱོགས་ཀྱི་སློབ་གཉེར་རྒྱ་ཆེར་མཛད་པས་ལུང་རིགས་སྨྲ་བའི་ཁྱུ་མཆོག་ཆེན་པོར་གྱུར།  གཞན་ཡང་རྗེ་སྟག་ལུང་བ་དང༌།  རྗེ་རྡོ་རིང་བ།  མཁན་ཆེན་ལུང་རིགས་རྒྱ་མཚོ།  མཁས་དབང་བྱམས་པ་ལྷུན་གྲུབ།  མཁས་གྲུབ་ལྷ་དབང་གྲགས་པ།  མཁས་གྲུབ་སངས་རྒྱས་ཡེ་ཤེས།  རྡོ་རྗེ་འཛིན་པ་ཡེ་ཤེས་དབང་པོ་སོགས་ལ་རྒྱུད་སྡེ་བཞི་དང་འབྲེལ་བའི་ས་སྐྱ་བ་དང༌།  ཇོ་ནང༌།  ཞྭ་ལུ།  ཀརྨ་ཀམ་ཚང༌།  སྟག་ལུང༌།  ཤངས་བ་བཀའ་བརྒྱུད་སོགས་ཀྱི་སྨིན་གྲོལ་གདམས་པ་ལག་ཁྲིད་དང་བཅས་པ་གསན་བཞེས་གནང་ཐོག  ཡི་དམ་ཆོས་སྐྱོང་གི་བསྙེན་སྒྲུབ་ལ་ནན་ཏན་གནང་བས་སྐྱེད་རིམ་ལ་བརྟན་པ་ཐོབ།  རྒྱུད་སྡེའི་གཞུང་བཤད་རྒྱ་ཆེན་པོ་ཐུགས་སུ་ཆུད།  ཡི་དམ་ལྷའི་ཞལ་གཟིགས་མང་དུ་བྱུང༌།  རྣལ་འབྱོར་མ་རྒྱུད་ཕྱོགས་ལ་བློ་གྲོས་རྒྱས་པར་བྱུང་བ་ནི།  བསྙེན་རྫོགས་མ་གྲུབ་པའི་སྔོན་གྱི་མཛད་པའོ།། 
	དགུང་ལོ་ཉི་ཤུ་བ་ལ་འདུལ་འཛིན་ཀུན་དགའ་རྒྱལ་མཚན་ལས་བསྙེན་པར་རྫོགས།  ཕྱི་ཉན་ཐོས་ཀྱི་སྤྱོད་པ་ལ།  ནང་ལྟར་རྒྱལ་སྲས་རྡོ་རྗེ་འཛིན་པ་ཆེན་པོའི་སྐུར་བཞེངས་ཏེ།  རྒྱལ་བསྟན་ཡོངས་རྫོགས་ཀྱི་བདག་པོར་གྱུར་བས་སྟོད་ལ་དྭགས་ནས་སྨད་རྒྱ་ནག་བར་དང་།  བྱང་སོག་པོ་ནས་ལྷོ་མོན་ཡུལ་བར་གྱི་སྡེ་དཔོན་ཆེ་འཕྲ།  དགོན་གྲྭ་རིགས།  ཡུལ་མི་ཐམས་ཅད་ཆོས་ཀྱི་གདུལ་བྱར་གྱུར།  སྦྱོར་དྲུག་གི་རྟགས་བཅུ་སོགས་རྒྱུད་དང་མཐུན་པར་ཐུགས་ཉམས་སུ་འཁྲུངས།  ནཻ་གུ་ཆོས་དྲུག་ཉམས་སུ་བཞེས་པའི་ཚེ་རྨི་ལམ་ཟིན།  ཡུལ་སྣང་གཏན་ལ་ཕེབས།  བསམ་སྡིངས་སུ་བཞུགས་པའི་སྐབས་ཀརྨ་པ་དབང་ཕྱུག་རྡོ་རྗེ་དང༌།  ཞྭ་དམར་སྤྲུལ་བའི་སྐུ་དང་བཅས་པ་ཞལ་འཛོམས་ལེགས་ཚོགས་ཀྱི་སྟེང་ནས་ཆོས་ཀྱི་གསུང་བགྲོས་ལས་འཕྲོས་ཏེ་དགྱེས་པ་ཆེན་པོར་གྱུར།  དབང་ཕྱུག་རྡོ་རྗེ་ཞིང་བརྗེ་ཁར་རྗེ་བཙུན་འདི་ཉིད་བསྟན་པའི་བདག་པོར་མངའ་གསོལ་གྱི་བརྟན་བཞུགས་གསུང་རྩོམ་བཅས་འབུལ་གནང་མཛད།  དཔལ་ལྡན་ས་སྐྱའི་གདུང་རྒྱུད་བདག་ཆེན་བསོད་ནམས་དབང་པོ་དེ་ཉིད་ཀྱིས་རྟེན་གསུམ་ནང་མཇལ་གཟིགས་འབེབས་དང༌།  ས་སྐྱའི་གདུང་རྒྱུད་ལ་དགོངས་ཏེ་ཆོས་འབྲེལ་ཞུ་བ་གནང་དུས།  བདག་ཆེན་གྱིས་ས་སྐྱའི་བསྟན་པའི་བདག་པོར་མངའ་གསོལ་ལྟ་བུར་མཛད།  རྒྱ་གར་གྱི་པཎ་ཆེན་པརྣ་བཛྲ་དང༌།  སངས་རྒྱས་སྦས་པའི་མགོན་པོ་ལ་སོགས་པ་མཁས་གྲུབ་དག་ལ།  རྡོ་རྗེ་ཐེག་པའི་གཞུང་འགྲེལ་བོད་ཀྱིས་བསྲེ་བསླད་མ་ཞུགས་པ་མང་དུ་གསན།  སྒྲ་ལ་མཁྱེན་པའི་རྩལ་རྫོགས།  རྒྱ་གར་གྱི་ཡུལ་སོ་སོའི་འཕྲལ་སྐད་དང༌།  ལེགས་སྦྱར་སོགས་བརྡ་སྤྲོད་པའི་གཙུག་ལག་མ་བསླབ་པར་མཁྱེན།  གཞན་ཡང་ཞི་བྱེད་དང༌།  གཅོད་ཡུལ་བ།  རི་བོ་དགའ་ལྡན་པ་ནས་བརྒྱུད་པའི་ཆོས་སྐོར།  མདོར་ན་བོད་དུ་འགྱུར་རོ་ཅོག་གི་གཞུང་དང་མན་ངག  བོད་ཀྱི་མཁས་པ་དག་གི་གསུང་རིས་སུ་མ་ཆད་པར་གསན་ཅིང༌།  སློབ་དཔོན་པདྨ་ལ་དངོས་སུ་ཆོས་གསན་པ་དང་བྱིན་གྱིས་བརླབས་པའི་མཚན་མ་མཐོང༌།  ཇོ་ནང་ཀུན་མཁྱེན་དུས་གསུམ་སངས་རྒྱས་དང་མཇལ།  ངེས་དོན་བསྟན་པའི་བདག་པོར་མངའ་གསོལ།  ཀུན་མཁྱེན་ཆེན་པོ་བྱང་ཆུབ་སེམས་དཔའ་ཆོས་འཕགས་ཀྱི་རྣམ་པ་ཅན་དུ་གཟིགས་ཤིང༌།  གཞན་སྟོང་དབུ་མའི་ལྟ་བ་ལ་ངེས་ཤེས་དང༌།  ཆོས་ཐམས་ཅད་ཀྱི་གནས་ལུགས་དེར་འདུས་པ་ཐག་ཆོད།  
	སྤྱིར་སྐུ་སྐྱེ་སྔ་རིམ་གྱི་རྟེན་འབྲེལ་ལས།  འབའ་རོམ་པའི་དུས་སུ་དྭགས་པོ་བའི་སློབ་མར་གྱུར་བས་དྭགས་པོ་བཀའ་བརྒྱུད་པའི་ཆོས་ལ་མངའ་བརྙེས།  ཨ་ཝ་དྷུ་ཏིར་འཁྲུངས་པའི་རྟེན་འབྲེལ་ལས་ས་སྐྱའི་ཆོས་ལ་འགྲོ་ཕན་ཆེ།  འཇམ་དབྱངས་ཆོས་རྗེར་འཁྲུངས་བས་དགེ་ལུགས་ཕྱོགས་ལ་མཁྱེན་པ་རྒྱས།  རྗེ་གྲོལ་མཆོག་ཤངས་པའི་བསྟན་པའི་བདག་པོར་གྱུར་བས་ཤངས་པའི་ཆོས་ལ་སྦྱངས་པ་དང་འགྲོ་དོན་འཕྲིན་ལས་ཆེ་བ་སོགས་ཡིན་ནོ།།  བསྟན་པ་སྤྱིའི་བདག་པོར་གྱུར་བས་འཕགས་ཡུལ་དུའང་སྙན་གྲགས་ཀྱིས་ཁྱབ།  རྒྱ་གར་ལྷོ་ཕྱོགས་ཀྱི་རྒྱལ་བོ་བ་ལ་བྷ་དྲ་ཞེས་པས།  ཆེ་བསྟོད་སྙན་ཚིག་ཞུ་ཤོག་རྟེན་བཅས་ཕུལ་བ་སོགས་འཛམ་གླིང་ཀུན་ཏུ་གྲགས་ཚུལ་རང་རྣམ་2དུ་གསལ།
	ད་དུང་རྗེ་འདི་ཉིད་པཎ་ཆེན་བློ་བཟང་ཆོས་རྒྱན་ལ་གསང་བའི་བླ་མ་གཉིས་ཡོད་པའི་ནང་གི་གཅིག་ཡིན་ཚུལ།  ལ་མོའི་ཡོངས་འཛིན་3རིན་པོ་ཆེ་(༡༩༠༨-༢༠༠༤)མཆོག་གིས།  ཁོ་བོའི་དགེ་རྒན་བཀའ་དྲིན་ཅན་ངག་དབང་བདེ་ལེགས་རབ་རྒྱས་ལགས་སུ་པཎ་ཆེན་བློ་བཟང་ཆོས་རྒྱན་གྱི་གསུང་བཀའ་རྒྱ་ཅན་གྱི་ལྗགས་ལུང་གནང་སྐབས་དངོས་སུ་གསུངས།  
	དེ་བཞིན་འཇམ་མགོན་ཀོང་སྤྲུལ་བློ་གྲོས་མཐའ་ཡས་རྗེ་ཏཱ་ར་ནཱ་ཐའི་སྤྲུལ་བར་གྲགས་ཤིང་།  ཁོང་གི་ཡེ་ཤེས་སྒྱུ་མའི་སྐུས་རྗེས་སུ་བཟུང་ཚུལ།  ཀོང་སྤྲུལ་རང་རྣམ་4དུ།  “ནུབ་གཅིག་རྗེ་བཙུན་ཏཱ་ར་ནཱ་ཐ་སྐུ་ཤ་རྒྱས་ཤིང་སྐུ་མདངས་དམར་བ།  བོངས་ཐུང་ལ་གཟི་བརྗིད་ཆེ་བ་ཞིག་ཕེབས།  འདི་ནི་གྲུབ་པ་བརྙེས་པ་པ་ཡིན་པས་ཡེ་ཤེས་འཕོ་བའི་དབང་བསྐུར་ཞུ་དགོས་སྙམ་ནས་ཞུས་པས་ཕྱག་གཉིས་མགོ་ལ་བཞག་ནས་བྱིན་རླབས་ཞིག་གནང་།  ད་དུང་ཁོང་གཙང་ལ་བཞུགས་ཡོད་པས་རིམ་པར་འགྲུལ་བྱེད་ཆོག་གསུངས་ནས་ཕེབས་སོང་།”  ཞེས་གསུངས་པ་ལྟར་རོ།།
	ཆོས་རྗེ་ཀུན་མཁྱེན་ཆེན་པོས་ལུང་བསྟན་ལྟར།  བོད་ཁྲི་སྐོར་བཅུ་གསུམ་གྱི་བདག་པོ་གཙང་སྡེ་སྲིད་ཕུན་ཚོགས་རྣམ་རྒྱལ་ཡབ་སྲས་ཀྱིས་ཆོས་གཞི་ལྷ་འབངས་བཅས་ཕུལ་ཏེ་གསོལ་བ་བཏབ་པ་བཞིན།  རྟག་བརྟན་ཕུན་ཚོགས་གླིང་ངེས་དོན་དགའ་བའི་ཚལ་རྟེན་བརྟེན་པ་རྒྱ་ཆེ་བ་སོ་སོའི་སྐྱེ་བོའི་སྤྱོད་ཡུལ་ལས་འདས་པ་གསར་བཞེངས་མཛད་པ་སོགས་འཕྲིན་ལས་བསམ་བརྗོད་ལས་འདས།  
	དེ་བས་ཀྱང་རྒྱ་གར་ཡུལ་དབུས་ཤར་ལྷོ་ནུབ་ཕྱོགས་ཀྱི་པཎྚི་ཏ་གང་བ་ཀུན་དགའ།  བྱམས་པ་ཀུན་དགའ།  གང་བའི་རྡོ་རྗེ།  ནག་པོ་པ།  སྟོབས་བཟང་།  སྦས་པའི་སངས་རྒྱས་མགོན་པོ་སོགས་དངོས་སུ་མཇལ་ཞིང་དབང་ལུང་མན་ངག་གི་རྒྱུན་དུ་མ་གསན་བཞེས་མཛད་པ་མ་ཟད།  པཎྚི་ཏ་བུདྡྷ་གུབྟ་ནཱ་ཐའམ་སྦས་པའི་སངས་རྒྱས།  སློབ་དཔོན་ནིརྦཱ་ཎ་ཤྲཱི  པཎྚི་ཏ་པཱུརྞཱནྡ།  པྲེ་མཱནྣ་ད།  སློབ་དཔོན་པཱུརྞ་བཛྲ།  ཝ་ར་ཎཱ་སིའི་པཎྚི་ཏ་ཀྲཱིཥྞ།  པཎྚི་ཏ་བ་ལ་བྷ་དྲ་སོགས་དང་ལྷན་དུ་མདོ་སྔགས་རིག་གནས་ཀྱི་ཆོས་སྐོར་མཐའ་ཡས་པ་ལེགས་སྦྱར་ནས་བོད་ཡིག་ཏུ་བསྒྱུར་ཏེ་གཏན་ལ་ཕབ་པ།  ད་ལྟ་བསྟན་འགྱུར་དཔེ་བསྡུར་མ་སོགས་སུ་བཞུགས་པ་ཐོ་ཙམ་བཀོད་ན།  ཚིགས་བཅད་བཅུ་བཞི་པ་ཞེས་བྱ་བ་ལམ་གྱི་རིམ་པ5།  རྣམ་པར་གྲོལ་པའི་སྙེ་མ་ཞེས་བྱ་བའི་གླུ6།  དེ་ཉིད་བདུན་གྱི་འགྲེལ་པ7།  རྔོན་པའི་མན་ངག8  རྡོ་རྗེ་རྣལ་འབྱོར་མ་སྦས་པའི་སྒོམ་པ9།  རྡོ་རྗེ་རྣལ་འབྱོར་མའི་སྒྲུབ་ཐབས10།  དགྱེས་པ་རྡོ་རྗེའི་ལུས་ཀྱི་དོན་རབ་ཏུ་གསལ་བ11།  ཅུང་ཟད་དྲན་པ12།  སྦྱོར་བ་མདོར་བསྡུས་པ13།  རྣལ་འབྱོར་ཡག་ལག་དྲུག་པའི་མན་ངག་གསལ་བ14།  བདག་མེད་མའི་སྟོབས་ཀྱི་འཁོར་ལོ་སྒྲུབ་པའི་ཐབས15།  རྣལ་འབྱོར་མདོར་བསྡུས་པ16།  སྒྱུ་འཕྲུལ་ཆེན་མོའི་མན་ངག  སེམས་དཔའི་ཕྱག་རྒྱ17།  ཡི་གེ་བཞི་བའི་མན་ངག18  གཏུམ་ཁྲོ་བོ་ཆེན་པོའི་སྒྲུབ་པ་དོན་དམ་པ19།  རང་གནས་པ་ནག་པོ་ཆེན་པོའི་སྒྲུབ་ཐབས20།  རྗེ་བཙུན་དཔལ་ནག་པོ་ཆེན་པོའི་སྒྲུབ་ཐབས་མན་ངག་མདོར་བསྡུས་པ21།  དཔལ་ནག་པོ་ཆེན་པོའི་སྒྲུབ་ཐབས22།  འཇིགས་བྱེད་ནག་པོ་ཆེན་པོའི་སྒྲུབ་ཐབས23།  སྒྲུབ་ཐབས་རྒྱ་མཚོའི་ཁ་སྐོང་གི་ཆོས་ཚན་བདུན་ཅུ་རྩ་གཅིག་པོའི་དཀར་ཆག24  རྡོ་རྗེའི་ལམ་བཟང་པོ25།  རྣལ་འབྱོར་གྱི་གླུ26།  བཅོམ་ལྡན་འདས་རྡོ་རྗེ་སེམས་དཔའི་སྒྲུབ་ཐབས་རང་བྱིན་གྱིས་བརླབས་པའི་མན་ངག་གི་རིམ་པ27།  ཡོན་པོ་སྲོང་པའི་མན་ངག28  ལས་སྣ་ཚོགས་སྤྱོད་པའི་མན་ངག29  བརྡ་སྤྲོད་པ་དབྱངས་ཅན30།  ཀ་ལཱ་པར་འཇུག་པ་31བཅས་མང་དུ་བཞུགས།  
	དེ་ལྟར་སྡེ་སྲིད་སངས་རྒྱས་རྒྱ་མཚོས་མཛད་པའི་བསྟན་འགྱུར་དཀར་ཆག་དུ་ཡང་།  འགོས་ལོ་གཞོན་ནུ་དཔལ་དང་།  རྗེ་བཙུན་ཏཱ་ར་ནཱ་ཐ།  འདར་ལོ་ངག་དབང་ཕུན་ཚོགས་སོགས་ཀྱི་གསར་འགྱུར་རྣམས་བསྣན་ཏེ་བསྟན་འགྱུར་པོ་ཏི་ཉིས་བརྒྱ་ཉི་ཤུ་རྩ་བཞིར་མཛད་ཚུལ་གསལ་བ་ལྟར་རོ།།
	  དེ་བཞིན་རྒྱ་གར་ཆོས་འབྱུང་སོགས་ལོ་རྒྱུས་རྣམ་ཐར་གྱི་སྐོར་དང་།  ཤེར་འགྲེལ་སྔོན་མེད་ལེགས་བཤད་དང་དབུ་མ་ཐེག་མཆོག་མཛོད་སོགས་མདོ་ཕྱོགས་ཀྱི་གཞུང་ཆེན་ཁག་དང་།  ཟབ་ལམ་རྡོ་རྗེའི་རྣལ་འབྱོར་གྱི་འཁྲིད་ཡིག་མཐོང་བ་དོན་ལྡན་སོགས་རྒྱུད་སྡེའི་ཟབ་འཁྲིད་སྐོར་དང་།  སྒྲུབ་ཐབས་རིན་ཆེན་འབྱུང་གནས་སོགས་གསང་སྔགས་རྒྱུད་སྡེ་བཞིའི་སྒྲུབ་ཐབས་དང་བསྐྱེད་རྫོགས་སོགས་རྨད་དུ་བྱུང་བའི་གསུང་རབ་གླེགས་བམ་བཞི་བཅུ་ལྷག་མཛད།  
	རྟག་བརྟན་གཙུག་ལག་ཁང་གི་སངས་རྒྱས་རབས་བདུན་ལེགས་བཞེངས་ཀྱི་རབ་གནས་མཛད་སྒོར་གཙང་སྡེ་སྲིད་ཀརྨ་བསྟན་སྐྱོང་དབང་པོ་མཆོག་གིས།  ཁོང་རྒྱལ་པོ་རྒྱལ་རིགས་ཀྱི་སྤྱི་བོ་ནས་དབང་བསྐུར་བའི་བླ་མར་བསྟེན་ཏེ་གཡང་ཁྲེའུའི་(གཡང་དྲེའུའི་)ཐམ་ཁ་དང་།  ཕྱག་མཛོད་ཀུན་དགའ་དཔལ་བཟང་ལགས་སུ་ཙན་དན་དམར་པོའི་རྒྱ་རྟགས་སོགས་གནང་།  འདི་ནི་བོད་རང་གི་རྒྱལ་པོས་བོད་ཀྱི་བླ་མར་མཚན་གནས་ཕུལ་ཏེ་བཀུར་སྟི་བྱས་པ་ཡིན་པས།  རྒྱ་སོག་གིས་ཕུལ་བའི་འཇའ་ས་དང་ཐམ་ག  རྒྱ་ཞྭ་རྒྱ་ལྷམ་སོགས་ཀྱིས་ནམ་ཡང་བསྡུར་ཐབས་མེད།  
	ལྷ་སའི་གཙུག་ལག་ཁང་གི་ཕྱོགས་བཞིར་ལས་བཞི་ལྷུན་གྱིས་འགྲུབ་ཆེད་དར་ཆེན་བཞི་བཙུགས་ཚུལ་རང་རྣམ་དུ་གསལ་ལ།  ཇོ་བོ་རིན་པོ་ཆེའི་མདུན་དུ་ཐུན་མོང་མ་ཡིན་པའི་སྨོན་ལམ་རྒྱལ་བ་རྒྱ་མཚོ་མ་མཛད་ཅིང་།   ངེས་དོན་བསྟན་པ་རྒྱས་པའི་ཐུགས་སྨོན་མཛད།  གཙུག་ཁང་གི་མདུན་སྒོའི་སྤེན་པད་གཡས་གཡོན་དུ་ཟངས་རག་ལས་གྲུབ་པའི་རྣམ་བཅུ་དབང་ལྡན་རྐང་གསུམ་མར་གྲགས་པ་འོད་ཕྲེང་གིས་བརྒྱན་པ།  རྗེ་བཙུན་ཏཱ་ར་ནཱ་ཐ་རང་གིས་རྒྱུད་དོན་ཇི་ལྟ་བ་བཞིན་དུ་ཕྱག་བཟོ་མཛད་པ་དེ་ཉིད་སྦྱར་བ་ད་ལྟའི་བར་དུ་ཡོད་པ་འདི་ཡིན་ཚུལ་སྐྱབས་མགོན་རྗེ་བཙུན་དམ་པའི་གསུང་སྒྲོས་ལས་ཐོས་ཤིང་།  མཇལ་བ་ཙམ་གྱིས་ཇོ་ནང་ལུགས་ཀྱི་རྣམ་བཅུ་དབང་ལྡན་རྐང་གསུམ་མར་གྲགས་པ་དེ་ཡིན་པ་ཤིན་ཏུ་གསལ་ལོ།། 
	རྗེ་བཙུན་ཏཱ་ར་ནཱ་ཐས་ཕྱག་བཟོ་མཛད་པའི་རྣམ་བཅུ་དབང་ལྡན་དེ་ཉིད།  བོད་ཡུལ་ཙམ་དུ་མ་ཟད།  སོག་ཡུལ་དུ་ཡང་དར་ཁྱབ་ཤིན་ཏུ་ཆེན་པོ་བྱུང་བ་སོག་ཡུལ་དགའ་ལྡན་དགོན་པའི་ཚོགས་ཆེན་འདུ་ཁང་དང་།  སྤྱན་རས་གཟིགས་མིག་འབྱེད་ལྷ་ཁང་སོགས་ཀྱི་སྒོའི་ཡ་ཐོད་དུ་ད་ལྟའི་ཆར་ཡང་ཡོད་ལ།  དེ་བཞིན་འགྲེམ་སྟོན་ཁང་ཁག་ཏུ་ཡོད་པའི་རྣམ་བཅུ་དབང་ལྡན་གྱི་ཤིང་དཔར་དང་།  ཐ་ན་བུམ་པའི་ཁ་རྒྱན་གྱི་རྣམ་བཅུ་དབང་ལྡན་སོགས་ཀྱང་འདི་ཁོ་ནར་བཞུགས་སོ།།  འོན་ཀྱང་བར་སྐབས་ཤིག་ནས་བོད་ཕྱི་ནང་གཉིས་སུ་རྐང་བ་མང་པོ་ཅན་ཞིག་ས་ཁྱབ་རྡོ་ཁྱབ་ཏུ་འགྲོ་བཞིན་ཡོད་པ་འདིའི་ཁུངས་གང་ཡིན་དཔྱད་དགོས་སོ།།  
	འཕྲིན་ལས་ཀྱི་རྒྱུན་སྐྱོང་བའི་སློབ་ཆེན་མཁས་གྲུབ་ཡེ་ཤེས་རྒྱ་མཚོ་དང་།  མཁན་ཆེན་རིན་ཆེན་རྒྱ་མཚོ།  སྤྲུལ་སྐུ་སངས་རྒྱས་མཚོ།  ཀུན་དགའ་འཕྲིན་ལས་དབང་མོ།  མཁས་གྲུབ་བློ་གྲོས་རྣམ་རྒྱལ།  སྒམ་པོ་སྤྲུལ་སྐུ།  ཆོས་རྗེ་ངག་དབང་པ།  བླ་མ་ཆུ་བོ་ཆུང་བའི་སྐུ་སྐྱེས།  བཀྲ་ཤིས་རྒྱལ་མཚན།  ངག་གི་དབང་པོ་སོགས་བུ་སློབ་མཐའ་ཡས་ཤིང་།  ད་དུང་བསྟན་པ་སྟོབས་ཀྱིས་འདེགས་པའི་ཆོས་སྐྱོང་སྦྱིན་བདག་ཀྱང་གཙང་སྡེ་སྲིད་ཕུན་ཚོགས་རྣམ་རྒྱལ་ཡབ་སྲས།  བྱང་བདག་བཀྲ་ཤིས་སྟོབས་རྒྱལ།  ཡར་འབྲོག་བསྟན་འཛིན་ཁྲི་དཔོན་མི་འགྱུར་དབང་གི་རྒྱལ་པོ་སོགས་མང་དུ་བྱོན།
	དེ་ལྟར་རེ་ཞིག་སྐུ་དངོས་ཀྱི་མཛད་པའམ་གདུལ་བྱ་རྫོགས་པ་ན།  རབ་བྱུང་བཅུ་གཅིག་པའི་ཤིང་ཁྱི་ཕྱི་ལོ་ ༡༦༣༤ ལོར་སངས་རྒྱས་སྨན་བླའི་ཞིང་དུ་གཤེགས་པའི་ཚུལ་གནང་།  སྐུ་སྐྱེ་ཕྱི་མ་སོག་ཡུལ་དུ་འཁྲུངས་པ་ཁལ་ཁ་རྗེ་བཙུན་དམ་པ་སྐུ་ཕྲེང་དང་པོ་རང་བྱུང་ཡེ་ཤེས་རྡོ་རྗེའམ་བློ་བཟང་བསྟན་པའི་རྒྱལ་མཚན་དཔལ་བཟང་པོ་32ཞེས་བོད་སོག་གཉིས་ཀྱི་ལོ་རྒྱུས་ཆུ་རྒྱུན་རིང་མོའི་ནང་དུ་སྙན་གྲགས་ཀྱི་བ་དན་ཕྱོགས་བཅུར་གཡོ་བ་དེ་ཉིད་ཡིན་ཞིང་།   དེ་ནས་བཟུང་ད་ལྟ་དངོས་སུ་བཞུགས་པ་ཇོ་ནང་བསྟན་པ་ཡོངས་རྫོགས་ཀྱི་མངའ་བདག་ཁལ་ཁ་རྗེ་བཙུན་དམ་པ་སྐུ་ཕྲེང་དགུ་བ་འཇམ་དཔལ་རྣམ་གྲོལ་ཆོས་ཀྱི་རྒྱལ་བཟང་དཔལ་བཟང་པོའི་བར་སྐུ་ཕྲེང་གསེར་རིའི་ཕྲེང་བ་བར་མ་ཆད་པར་བསྟན་འགྲོའི་དོན་དུ་བྱོན་པ་འདི་ཉིད་དོ།།   རྗེ་བཙུན་ཏཱ་ར་ནཱ་ཐ།   སྒྲོལ་བའི་མགོན་པོ།   ཀུན་དགའ་སྙིང་པོ་སོགས་མཚན་གྱི་རྣམ་གྲངས་ཡིན།  རྣམ་ཐར་རྒྱས་པར་མོས་ན་རང་རྣམ་མ་བཅོས་ལྷུག་པར་33གཟིགས།
ཕྱི་ལོ་ ༢༠༠༦ ཟླ་ ༡ ཚེས་ ༡༢ བེ་རི་རིག་པའི་རྡོ་རྗེས།

ཐོག་མར་དགེ་བ་ཀླད།
 
 
མཚན་བྱང་།
 
 
དཔལ་དུས་ཀྱི་འཁོར་ལོའི་རྒྱུད་ཀྱི་སྙིང་པོ་བཞུགས།
 
 
རྒྱ་གར་སྐད་དུ། པ་ར་མ་ཨཱ་དི་བུད་དྷོད་དྷྲྀ་ཏ་ཤྲཱི་ཀཱ་ལ་ཙཀྲ་ཧྲི་ད་ཡ་ནཱ་མ་ཏན་ཏྲ་རཱ་ཛ། བོད་སྐད་དུ། མཆོག་གི་དང་པོའི་སངས་རྒྱས་ལས་ཕྱུང་བ་རྒྱུད་ཀྱི་རྒྱལ་པོ་དཔལ་དུས་ཀྱི་འཁོར་ལོའི་སྙིང་པོ་ཞེས་བྱ་བ།
 
 
ཕྱག་འཚལ་བ།
 
 
 དཔལ་དུས་ཀྱི་འཁོར་ལོ་ལ་ཕྱག་འཚལ་ལོ།།

བར་དུ་དགེ་བ་གཞུང་།
 
 
ཐམས་ཅད་མཁྱེན་པ་ཡེ་ཤེས་སྐུ་དང་ཉིན་མོར་བྱེད་པའི་སྐུ་སྟེ་པདྨའི་འདབ་མ་རྒྱས་པའི་སྦྱན། །སངས་རྒྱས་སེང་གེའི་ཁྲིར་བཞུགས་ལྷ་ཡི་མཆོག་རྣམས་ཀྱིས་ནི་བཏུད་ལ་རྒྱལ་པོ་ཟླ་བ་བཟང་པོ་ཡི། །མགོན་བོས་རབ་ཏུ་ཕྱག་འཚལ་ལག་པའི་པདྨ་སྦྱར་བ་ཡན་ལག་མཆོག་ལ་བཞག་ནས་ཞུས་པ་ནི། །རྣལ་འབྱོར་དཔལ་ལྡན་དུས་འཁོར་ཀ་ཕྲེང་ལྡན་པའི་ཨ་འདུས་སུ་སྟེ་མི་རྣམས་དགྲོལ་བའི་དོན་དུའོ། །སྟོང་པ་ཡེ་ཤེས་ཀྱང་སྟེ་ཐིག་ལེ་མཆོག་དང་རྡོ་རྗེ་འཛིན་པ་སངས་རྒྱས་ལྷ་དང་ལྷ་མིན་ཡང་། །ཕྱི་དང་ལུས་དང་གཞན་ལ་ཡང་སྟེ་རང་བཞིན་རྣམས་དང་སྐྱེས་བུ་ཉི་ཤུ་ལྔ་པའི་བདག་ཉིད་དང་། །ལས་ལ་སྣ་ཚོགས་ཚད་དང་སྲིད་པ་གསུམ་ཀྱི་བཀོད་པ་ལྷ་དང་ལྷ་མིན་རྣམས་ཀྱི་ལོངས་སྤྱོད་དང་། །དཀྱིལ་འཁོར་དང་ནི་དབང་སྟེ་སྐབས་གསུམ་པ་དང་མི་ཡི་བླ་མ་འདི་རྣམས་ཡང་དག་བཤད་དུ་གསོལ། །ཟླ་བ་བཟང་པོ་ཁྱོད་ལ་བདག་མགུ་གང་ཞིག་ཁྱོད་ཀྱིས་དྲིས་པ་འདི་ནི་རབ་མཆོག་ལྷ་རྣམས་དང་། །མི་དང་སྲིན་པོ་ལྷ་མིན་ཀླུ་དང་ཆགས་བྲལ་ཐུབ་མཆོག་རིགས་རྣམས་དག་གིས་ཤེས་པ་མིན་པས་སོ། །མྱ་ངན་འདས་པ་ལ་སོགས་འཛིན་མའི་མཐར་ཐུག་ཚིག་གི་བགྲོད་པ་དང་བཅས་སྦྱོར་བ་མཐའ་དག་ནི། ། ལུས་དབུས་སུ་སྟེ་དཀྱིལ་འཁོར་དག་དང་དབང་ནི་བཤད་པར་བྱ་ཡི་མི་ཡི་བདག་པོ་བཟང་པོ་ཉོན། །
 
 
འཇིག་རྟེན་ཁམས་ཀྱི་ལེའུའི་སྙིང་བོ།

འདི་དག་གང་དུ་གསུངས་པ་དེ་ནི་ངེས་པར་རྡོ་རྗེ་ཅན་གྱི་བསྟན་པ་དག་ཏུ་རབ་ཏུ་འགྱུར། ༥༢༣།དཔལ་དུས་ཀྱི་འཁོར་ལོའི་རྒྱུད་ལས་ནང་གི་ལེའུའི་སྙིང་པོའོ།། །།
 
 
དབང་གི་ལེའུའི་སྙིང་བོ།

ཐ་མར་དགེ་བ་མཇུག
 
 
རྒྱུད་ཀྱི་རྒྱལ་པོ་དང་པོའི་སངས་རྒྱས་སེམས་ཅན་དོན་གྱི་ཆེད་དུ་མི་བདག་ལ་ནི་གསུངས་པ་གང་། །དེ་ཡང་ད་ལྟ་བདག་གིས་ཨ་ལི་ཀ་ལི་ཉུང་ངུའི་རྒྱུད་དུ་དེ་རྣམས་བཀོད་དོ་ཉི་མ་ཀྱེ། །སངས་རྒྱས་ཀྱིས་ནི་གསུངས་བ་དག་ལས་དུས་ཀྱི་འཁོར་ལོ་བདག་གིས་ཕྲེང་འཛིན་སྡེབ་སྦྱོར་བཅིང་བས་བརྗོད། །འདི་ནི་པདྨ་དཀར་པོ་རྡོ་རྗེ་འཛིན་པ་ཁྱོད་ཀྱིས་སྔགས་པ་རྣམས་ལ་བསྟན་པ་ཉིད་དུ་མཛོད། །ཚངས་པའི་རིགས་འདི་ལ་ནི་མི་བདག་གྲགས་པ་བདག་ནི་འཇམ་དབྱངས་ཡིན་ཏེ་བདག་གི་དགའ་མ་ནི། །དཔལ་ལྡན་སྒྲོལ་མའོ་པད་དཀར་ཅན་ནི་ཡོན་ཏན་ཀུན་གཏེར་འཇིག་རྟེན་མགོན་པོ་ཆུ་སྐྱེས་མཚན་མ་ཅན། །ས་གའི་ཟླ་བའི་ཉ་ལ་མཚན་མོའི་དུས་ནི་འདས་ཤིང་ཉིན་བར་རབ་ཏུ་མ་ཞུགས་པ་དག་ལ། །ཐུབ་པའི་སྐྱེ་བོ་དང་བཅས་ཉི་མ་སྣ་ཚོགས་གཙོ་བོས་བྱིན་གྱིས་བརླབས་པས་ཕྱག་རྒྱའི་དངོས་གྲུབ་ཐོབ། །སེམས་ཅན་ཀུན་དོན་མཛད་པ་པོ་ཡིས་མཆོག་གི་ཐུགས་རྗེ་དག་གིས་རྒྱུད་ཀྱི་དོན་ནི་བསྟན་མཛད་ནས། །སྲས་པོ་པདྨ་དཀར་པོ་རབ་མཆོག་ཡོན་ཏན་དག་གི་གཏེར་ལ་གནང་བ་བསྩལ་བ་ངེས་པར་ནི། །དང་པོར་ཁྱོད་ཀྱི་རྒྱུད་ཀྱི་རྒྱལ་པོ་མཐའ་དག་མ་ཚང་མེད་པ་གླེགས་བམ་དག་ལ་གནས་པ་དང་། །དེ་ནས་རང་གི་འདོད་པས་རྒྱས་འགྲེལ་བྱས་ནས་གཞན་གྱི་གནས་སུ་བགྲོད་པར་བྱའོ་འཇིག་རྟེན་གཉེན། ། རྒྱུད་འདི་དཔལ་ལྡན་དུས་ཀྱི་འཁོར་ལོ་ཤིན་ཏུ་བསྡུས་པ་མ་ལུས་རྡོ་རྗེ་སེམས་དཔའ་ལྷག་པའི་ལྷ། །ཐབས་དང་ཤེས་རབ་གཅིག་སྦྱོར་རྒྱལ་བའི་བདག་པོའི་རྡོ་རྗེ་དག་གིས་དེ་ཉིད་རྣམ་པ་བཅུ་དྲུག་པ། །སེམས་ཅན་རྣམས་ཀྱི་ཐར་པའི་སླད་དུ་རྒྱལ་བོའི་བདག་པོས་གསུངས་ཤིང་བདག་གིས་ཀྱང་ནི་བསྟན་པ་གང་། །བསོད་ནམས་དེ་ཡིས་སེམས་ཅན་ཐམས་ཅད་འགྱུར་མེད་མཆོག་གི་བདེ་བར་གྱུར་ཅིང་དེ་ལ་འདུད་གྱུར་ཅིག ༤༠ །མཆོག་གི་དང་པོའི་སངས་རྒྱས་ལས་ཕྱུང་བ་རྒྱུད་ཀྱི་རྒྱལ་པོ་དཔལ་དུས་ཀྱི་འཁོར་ལོའི་སྙིང་པོ་ཞེས་པ་རྫོགས་སོ།།  །།
 
 
སྦྱར་བྱང་།
 
 
འདི་ནི་ཁ་ཆེའི་པཎ་ཆེན་གྲུབ་བརྙེས་ཟླ་བ་མགོན་པོ་དང་། འབྲོ་ལོ་ཙ་བ་ཤེས་རབ་གྲགས་པས་བསྒྱུར་བ་ལ། ཤོང་སྟོན་རྡོ་རྗེ་རྒྱལ་མཚན་གྱིས་འགྱུར་བཅོས་མཛད། དེ་ལ་ཆོས་རྗེ་ཀུན་མཁྱེན་ཆེན་པོ་དོལ་པོ་པར་གྲགས་པ་འཕགས་པ་སྤྱན་རས་གཟིགས་དབང་ཕྱུག་གི་སྤྲུལ་པའི་སྐུ་དེ་ཉིད་ཀྱི་གསུང་གི་གསང་བའི་རྗེས་སུ་འབྲངས་ཏེ།  ལོ་ཙ་བ་བློ་གྲོས་དཔལ་དང་། བློ་གྲོས་རྒྱལ་མཚན་གྱིས་ཞུས་ཆེན་མཛད་པ་ལས། རྒྱལ་ཁམས་པ་ཏཱ་ར་ནཱ་ཐས་ལེགས་པར་བཏུས་པའོ།།  །།
སྨྲས་པ། 
ཀུན་སྤངས་ཆེན་པོས་རྒྱུད་སྙིང་བསྡུས་པ་ནི། །རྡོ་རྗེའི་རྣལ་འབྱོར་ཁོ་ནའི་རྒྱབ་རྟེན་དུ། །མཛད་ཕྱིར་འཇིག་རྟེན་ཁམས་དང་བྱིས་འཇུག་དབང་། །སྐྱེད་རིམ་ལས་ཚོགས་སྟོན་པའི་ཚིག་མེད་ཅིང་། །གེགས་སེལ་དོན་དུ་སྨན་དཔྱད་ལ་སོགས་བཀོད། །འདིར་ནི་རྒྱུད་ཚིག་གཙོ་བོ་ཚང་པར་སྒྲིགས། །སྨན་དཔྱད་དོན་གྱི་གཙོ་བོ་མིན་པས་གཞག །གཅེས་པ་ཐམས་ཅད་ཚང་པའི་སྙིང་པོ་ཡིན། །རྒྱུད་སྙིང་སྔ་མ་རྭ་འགྱུར་ལས་བསྡུས་ཏེ། །རྭ་འབྲོའི་འགྱུར་ཡང་ཤིན་ཏུ་བཟང་མོད་ཀྱི། །དེང་སང་འགྱུར་གསར་གཙོ་བོར་བྱེད་ཕྱིར་དང་། །ཁྱད་པར་རྣམ་གཉིས་འགྱུར་འདི་ཤིན་ཏུ་ལེགས། །བསྡུད་པོ་གྲུབ་བརྙེས་དགེ་མཚན་ལན་གསུམ་གྱིས། །དབུགས་དབྱུང་ཐོབ་པ་དེ་ལ་འགྲན་ཕྱིར་མིན། །དམ་པ་དེ་དང་རིགས་ལྡན་ལྷག་པའི་ལྷར། །གསོལ་བ་བཏབ་པས་གནང་བའི་རྟགས་མཚན་ཐོབ། །རྒྱུད་དོན་ཤེས་འདོད་སྐྱེ་བོ་ཕལ་ཆེར་ལ། །ཤིན་ཏུ་ཕན་ནམ་སེམས་པ་ཁོ་ནས་བྱས། །དགེ་དེས་མ་ལུས་འགྲོ་ཀུན་དོན་དམ་གྱི། །བདེ་ཆེན་ཟུང་འཇུག་ཡེ་ཤེས་སྐུ་ཐོབ་ཤོག །ཚིགས་སུ་བཅད་པ་ཉིས་བརྒྱ་ལྔ་བཅུ་ང་ལྔའོ། ༢༥༥ །འདི་ནི་ལེགས་པར་བསྒྲིགས་པའི་མཐར་དག་སྟེར་ཞིབ་ཏིག་ནི་དཔལ་གྱི་ཆོས་འཁོར་ལྷ་སར་བགྱིས་ཏེ་སྐྱོན་བྲལ་ཡོན་ཏན་ཐམས་ཅད་དང་ལྡན་པའོ།། དགེའོ།། མ་ཡིག་ནི་འབྲས་དཔེ་རྙིང་པར་ཤིང་།  ཕྱི་ཀ  ༢༨༥ ཡིན།

དཔར་བྱང་སྨོན་ཚིག  
 
 
རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ།།  
གཞོལ་བའི་མཐའ་ཡས་ཆོས་ཚུལ་དལ་འབབ་ཀླུང༌།།  
ཚིག་གི་གཟེགས་མ་རེས་ཀྱང་དུག་གསུམ་གྱི།།  
དྲི་མ་ཡོངས་འཁྲུད་ལེགས་བཤད་བདུད་རྩི་འདི།།   
དཔར་དུ་བསྐྲུན་པའི་རྣམ་དཀར་ཕུང་པོའི་མཐུས།།   
ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ།།   
གདངས་ཏེ་རྒྱུད་ལྔའི་འགྲོ་བ་མ་ལུས་པ།།  
ངེས་ལེགས་ནོར་བུའི་མཛོད་ལ་དབང་འབྱོར་ཤོག།    

